
Din s-sena nixtieq li nfakkar u nitkellem maghkom
fuq personagg li ghalkemm mhux minn Hal
Qormi, imma ta sehmu fil-hajja religjuza u socjali
ta’ Fal Qormi.

Dankien Dun Vicenz Azzopardi, lifl- 1918 gie mibghut
bhala kappillan ta’ Hal Qormi (qed nghid ta” Hal
Qormi ghax sa dak iz-zmien Hal Qormi kien ghadu
parroééa wahda, dik ta’ San Gorg M.) Dun Vicenz
Azzopardi twieled fil-Belt Invicta (Senglea) fit-28
ta’ Novembru 1870. Il-genituri tieghu kienu Pietru u

Marcella mwielda Attard. ;

I¢-ckejken Vicenz gie mghammed fil-Kolleggjata
tal-Isla dakinhar stess, jigifieri fit-28 ta’ Novembru II-Kanonku Penitenzier
1870 (liber Baptizatorum, Parr. Senglea Vol. XIII, Dun Vinéenz Azzopardi

fol. 155.) Kien mghammed mill-Ar¢ipriet il-Kan. Dun Frangisk Colombo. U tawh
l-ismijiet ta’ Vincenz, Alfons Marija, Filippu u Piju. Minn c¢kunitu kien jidher
li kien irid l-iskola. Kienet gietu l-hajra li jsir sacerdot u ghalhekk wara l-iskola
primarja dahal is-seminarju magguri biex jibda l-istudji tieghu. Dun Vicenz ircieva
l-ordinazzjoni sacerdotali tieghu fil-21 ta’ Dicembru 1895. Kien predlkaturpopolarl

In-nota bid-data tal-maghmudija ta’ Mons. Azzopardi
Sfir-registru tal-maghmudija

FIL JUM SOLENNI

TAL PUSSESS TIEGHU PARROCCIALI
FIL CNISTE TA EAL BRORMI
Fil 31 ta Marzn 1918

Agnosco oies meas, ¢t agnoscunt
me ne. Joax. X, 14,
Uasan sa fl'ahbar il jum mistcnni,
Jum illi ghandu lil kalbna ihenni:
Ladarba argaina—ma Raghi mahbub
Mil gdid iltkaina,

Ahnpa inselmulec, ja gdid Raghi taghna,
F'da’l jum tal bidu fa knvhtlcc mnvhna
Kalbes ifthilna :—taghna gid lesia,

Bil ferh selmilna,

Veri ulied fina, b'kalbna inueghdue,
Issib sgur Ini. Kis Pinsibuc
Missier hanin—ghar-rub, ghal gisem

Cull uakt, cull hin.

Min jehn hsiebna ghandna bzonn cbir
Kalb tant ghedenua. Minna x'isir,

Jece Fich 1& insibu—zeln u imhabba
Li rebh igibu ?

Bis-satgha izzejen meln Inti Dfkna :
B'ghakal mill’acbar kis I'Inti issukna
Fit-triek 1i tiehu—ghal Loc imkaddes

Fein seu nistriehu,

Deh icun cliemec ghal mokh min taghna
Daul Pactar sbeiah: u bieh tistaghna
Ghanda ueoll kalbna.—Din hi xeunkitna,

Dan hua talbna,

Bil curagg collu ibda ix-xoghol tieghac™:
Alla i baghtee sgur ]cka.f mlc"lnc y
Xein takta kalbeo :—bil ¢ hnl\xl ahdem ~

U isehh sgur talbee.

Ferhanin ahna ma duarcc geina;

Heee imhabbitna noruc gid bdeina.
Hobbna Inti seuua,—biex flimchien naghamra
Bi cbira hleuua
Dun BENEDETT AXISA,
B'signal ta vera imhabba,
Nihil obstat. die 18 Martii 1018, Atots. Cax. Firrvia, Cens. Tncrl

Programm tal-Pussess

Fil-bidutal-1918 Dun Vicenz
gie mahtur kappillan ta’ Hal
Qormi wara l-parrokat ta’
Dun Manuel Sammut. Hu ha
l-pussess ta’ kappillan ta’ Hal
Qormi fil-knisja Arc¢imatrici
ta’ San Gorg M. fil-31 ta’
Marzu  1918. II-Parrokat
tieghu kien l-ahhar parrokat
shih bit-titolu ta’ kappillan,
ghax il-kappillan ta’ warajh
kien spicca I-parrokat bit-
titolu ta’ arcipriet. Ghall-
okkazjoni  tal-pussess ta’
Dun Vicenz bhala kappillan,
is-sacerdot  Dun Beneditt
Axisa, wiehed mill-membri
tal-kleru tal-parrocca (ta’
dak iz-zmien), kien kitiblu
poezija sabiha li jiena nixtieq
li nagsamha maghkom u li
ged tidher hawn. Dan Dun
Beneditt Axisa kien joqghod
fi Triq il-Kardinal Sciberras,
fid-dar fejn illum joqghod
1-Onor. Clyde Puli. Il-kal¢i li
ghandu f’idejh Gesu fil-vara

tac-cena kien ta’ Dun Beneditt u kien gie rregalat mill-werrieta tieghu lill-parrocca

meta l-istatwa izzanznet fl-1961.

Ftit wara li Dun Vicenz ha l-pussess ta’ kappillan, kien hemm fil-parrocca 1-festa
ta’ San Gorg M. (li dak iz-zmien kienet issir fit-23 ta’ April), u allura ghalih kienet
l-ewwel esperjenza tieghu fil-festa bhala kappillan. Wara li ra kif kien I-andament
tal-festa, xtaq li jwaqqaf kumitat li jkun responsabbli ghall-festa kollha ta’ San Gorg,
bl-armar, il-marcijiet u n-nar. Kien ghalhekk li id-29 ta’ Gunju 1919 waqgaf il-
Kumitat Festi Esterni biex ikun jista’ jorganizza I-festa ta’ San Gorg b'dak kollu li
ggib maghha. Dun Vicenz kien l-ewwel president ta’ dan il-kumitat.

Dan il-kumitat kien l-ewwel wiehed tax-xorta tieghu fil-festi Maltin. Ghalhekk
din is-sena xtaqt nagsam maghkom dan il-hsieb. Ghax is-sena id-diehla (jigifieri
1-2019), il-kumitat li jiehu hsieb il-festi esterni ta’ San Gorg M. jaghlaq 100 sena mit-
twaqqif tieghu minn dan il-kappillan habrieki. U ghalhekk tajjeb li ahna, membri
tal-parrocca u ohrajn li tinteressahom l-istorja, inkunu nafu min kien il-personagg
li hareg b'dan il-progett sabih — it-twaqqif tal-Kumitat Festi Esterni — li kabbar
mhux ftit il-festa ta’ San Gorg,

Xtaqtliwaqtli qed nikteb fuqil-kappillan Dun Vi¢enz Azzopardi, nagsam maghkom
xi haga li ghaddiet bejni u bejn iz-ziju Dun Gerald (I-eks Aréipriet tal-parrocéa San
Gorg M., Mons. Dun Gerald Frendo, 1955-1978). Waqt konversazzjoni personali,
kien qalli li kien Dun Vic¢enz li kien stinka biex il-purcissjoni ta’ San Gorg tibda titla’
u tghaddi minn hdejn il-Vitorja. Irridu niftakru li sa qabel 1-1919, il-pur¢issjoni ta’
San Gorg kienet tghaddi minn Triq San Pietru ghal fejn il-Madonna tar-Ruzarju
u mbaghad ghal Triq il-Kbira. Issa dak iz-Zzmien, biex titla’ fejn il-Vitorja bilfors li
mbaghad tkun trid tghaddi minn fejn San Bastjan, billi Triq Anic¢i ma kinitx ghadha
nfethet. Hawn nixtieq li nippreciza li l-istatwa processjonali ta’ San Gorg M. damet
tghaddi minn fejn San Bastjan mill-1919 sal-1935, u mhux kif intqal minn xi hadd
li mhux minn Hal Qormi (fuq z-zuntier tal-knisja z-zghira ta’ San Bastjan meta
ghadda San Gorg minn hemm fl-24 ta’April 2016) u forsi ma jafx bl-istorja ta’ Hal
Qormi. Xi haga ohra li ghaddietli ziti Pawla, kienet li Dun Vicenz kien bniedem
tassew kolt u rispettat.

Dun Vicenz spi¢cca minn kappillan ta’ Hal
Qormi fl-1933 u gie nominat Monsinjur tal-
katidral. Mons. Vi¢cenz Azzopardi miet fid-dar
tieghu f’nru 11, Triq is-Salib, I-Imdina, fit-30
ta’ Settembru 1948, fl-4.15 ta’ wara nofsinhar,
fl-eta ta’ 79 sena. Hu gie midfun fil-katidral ta’
San Pawl I-Imdina, fl-istess qabar u flimkien ma
huh Mons. Dun Carmelo Azzopardi.

Nixtieq lil kulhadd il-festa it-tajba.

Hajr:  Fabian Mangion, li  ghaddieli
l-informazzjoni fuq Dun Vicenz Azzopardi.
Rennie Salnitro, li ghaddieli l-poezija li kiteb

Dun Beneditt Axisa, George Sammut. e ]
I-Epitaff fuq il-qabar ta’ Mons. Azzopardi li
jinsab gewwa I-Katidral tal-Imdina.

